
Við Brúnna 
í báti ella 
kampingvogni

Vilmund Jacobsen

Meðan heilir 74 metrar 
vórðu boraðir og sprongdir 
á Hvítanesi í síðstu viku, 
vóru bert 21 metrar boraðir 
og sprongdir á Strondum, 
har teir framvegis dragast 
við smærri lekar, sum verða 
tettir.

Tað sigur í stuttum nýggj­
asta fráboðanin hjá NCC í 
dag um byggingina av Eyst­
uroyartunlinum.

Nú eru boraðir og 
sprongdir tilsamans 605 
metrar á Strondum og 370 
metrar á Hvítanesi. 

25 metrar vanta
Leggja vit hesi bæði tølini 
saman, 605 og 370, fáa vit tal­
ið 975 metrar sum merkir, at 
nú resta bert 25 metrar í, til 
fyrsti kilometurin av tunn­
ilsarbeiðnum er lagdur aftur 
um.

Í vikuni undan hesari 
seinastu vikuni, vórðu 
26 metrar lagdir aftrat á 
Strondum – og 35 metrar á 
Hvítanesi.

Soleiðis, sum gongdin 
annars hevur verið yvir 
eina longri tíð, hava stívliga 
100 metrar verið boraðir og 
sprongdir um vikuna. 

Í næst seinastu fráboðan­

ini hjá NCC vóru smærri lek­
ar báðum endum, men sein­
astu vikuna hevur tað gingið 
rættiliga á Hvítanesi.

 
Styttar farleiðir
Eysturoyartunnilin fer at 
stytta farleiðina millum Tórs­
havn og Runavík/Strendur 
úr 55 kilometrum niður í 17 
kilometrar. Koyritíðin, sum 
nú er 64 minuttir, verður 
stytt niður í 16 minuttir.

Úr Tórshavn til Klaksvík­
ar verður koyritíðin stytt úr 
68 minuttum niður í 36 min­
uttir.

FJARÐASTEVNA: Fjarðastevna verður á 
Skála í døgunum 6.-9. juli, og her verður 
bæði barnaróður, FM-róður og ein 
rúgva av tiltøkum á skránni frá hósdegi 
6. juli til og við sunnudagin 9. juli.

Minni av 
gyltum 
“silvuri” í 
havinum
Vilmund Jacobsen

Fiskifrøðingar úr Noregi, 
Íslandi, Danmark 
og Føroyum gjørdu 
herfyri upp úrslitið av 
sildakanningunum, sum 
tey fýra londini gjørdu í 
felag í Norðurhavinum 
í mai mánaði.
Úrslitið vísir, at 
sildastovnurin – ella 
”gylta silvurið” sum 
sildin eisini verður 
rópt - er næstan ein 
fjórðing minni í ár, 
enn hann var í fjør. 
Stovnurin er nevniliga 
á sama stigi, sum hann 
var í 2012 og 2014.  
Í Felagnum Nótaskip 
vísa tey á, at tað er 
2004-árgangurin, sum 
hevur verið álitið í 
fiskiskapinum seinastu 
árini. 2009-árgangurin 
var hampiligur, og 
fiskifrøðingarnir halda 
eisini, at 2013-árgangurin 
er rímiliga góður, men 
ikki so góður, sum 
2004-árgangurin var.
Hesar kanningarnar 
verða ein partur av 
grundarlagnum, tá 
ICES í september fer at 
gera sítt tilmæla um 
kvotuna næsta ár.
- Í ár mælti ICES til 
at tvífalda kvotuna 
úr 316.000 tonsum 
í 2016 upp í 646.000 
tons í 2017. Orsøkin til 
hesa hækking var ein 
broyting í modellinum, 
sum verður brúkt til 
stovnsmetingina - og 
ikki at stovnurin 
var betri fyri.
Felagið Nótaskip vísir á, 
at út frá kanningunum 
er sannlíkt, at ICES 
fer at mæla til eina 
lægri kvotu í 2018.
Skipini gjørdu eisini 
kanningar av æti og 
svartkjaftastovninum.
Úrslitið vísir, at tað er 
heldur meira til av æti í 
ár enn í fjør. Tilgongdin 
til svartkjaftastovnin 
hevur verið góð 
seinastu árini, men 
kanningarnar benda 
á, at 2016-árgangurin 
er heldur minni enn 
teir undanfarnu.

Tað gekk við rúkandi ferð at bora á Hvítanesi 
í síðstu viku, har teir løgdu 74 metrar 
aftur um seg av Eysturoyartunlinum

– Fólk í báti og kampingvogni 
fáa atgongd til el, ves og brúsu, 
siga tey í Sunda kommunuGekk við rúkandi 

ferð á Hvítanesi

Mangt veksur í urta­
garðinum hjá Disu Christian­
sen í Nólsoy og konan, sum 
hevur sínar røtur á Skála, 
dugir at fáa nógv heilsugott 
og vælsmakkandi burtur úr 
grøðini

Vilmund Jacobsen

Fyrireikingarnar til tiltakið 
við Brúnna eru í hæddini, 
og nú er eisini skráin til 
tónleikatiltakið, sum verður 
leygardagin á Oyrarbakka, 
kunngjørd. 

Dyrnar lata upp 
klokkan 17, og skráin byrjar 
klokkan 18 á kvøldi og 
heldur fram við bólkum og 
einstaklingum á tveimum 
pallum til út á náttina.

Tiltakið endar við dansi í 
Eydnuni á Oyrarbakka.

Tað ber eisini til at 
kampa ella gista í báti við 
bátahylin á Oyrarbakka.

– Fólk í báti og 
kampingvogni fáa atgongd 
til el, ves og brúsu. 

Í Sunda kommunu siga 
tey, at kampingvognar 
kunnu setast á økið frá 
fríggjadegnum 7. juli 
klokkan 15.

Nú vanta bert 25 metrar í tann fyrsta kilometurin av Eysturoyartunlinum


